‘N TOEWYDING VIR CHRISTEN GESONDHEIDSWERKERS

Ek glo in die drie-enige God, Vader, Seun en Heilige Gees, soos geopenbaar in die
Heilige Skrif. Ek verheerlik die oppermagtige Here as Skepper, Onderhouer,
Verlosser en Regter van die hele skepping.

Ek beaam dat God alle dinge wonderbaarlik geskape het en dat lewe God se
heilige gawe is. In besonder dra alle menslike lewe die beeld van God.

Ek bevestig dat ek geskep is om God met my hele lewe te verheerlik en om Sy
Naam te prys in alles wat ek dink, doen en sé.

Om na God se beeld geskape te wees beteken dat ek geroepe is om Hom lief te
hé, te eerbiedig en te gehoorsaam, om in gemeenskap met Hom en met my
medemense te leef en om verhoudinge te bou wat Sy heerlikheid weerspieél,
insbesonder binne die huwelik, gesin en die gemeenskap van gelowiges.

Ek glo in die openbaring van God se Seun in die mens Jesus, deur wie se dood en
wederopstanding ons verlossing verkry. Nederig bely ek my sonde en my
onvermoé om God in eie krag te behaag. Deurentyd dank ek Hom vir die
onverdiende genade waardeur Hy my as Sy kind aanneem.

In vreugdevolle afwagting hoop ek op die verlossing en volle herstel van die
skepping in vervulling van God se beloftes.

In ooreenstemming met my roeping en toerusting as 'n gewonde geneser wat
gebroke mense bystaan, beroep ek my op my kollegas, gesin en mede-Christene
om my deur hulp en advies te bemoedig om elke pasiént se behoeftes aan te
spreek asof ek Christus dien, sonder om my werk tot 'n afgod te verhef.

Ongeag enige persoonlike vooroordeel wat ek mag hé, onderneem ek om elke
menslike lewe wat aan my sorg toevertrou word, met diepe agting te dien,
insluitende die ongeborene, die arme, die sterwende, die ongeneeslike, die
gestremde en die bejaarde.

As 'n betroubare dienskneg belowe ek om in opregtheid te lewe. Ek sal eerlik met
my pasiénte wees op 'n manier wat hulle kan verstaan en hulle vertroue eerbiedig.

Ek erken die huwelik as 'n permanente en goddelik geinspireerde band. In my
praktyk en my raad aan my pasiénte sal ek die integriteit en heiligheid van die
huweliksverhouding respekteer.

Ek bid dat die asemrowendheid van God se skepping my altyd sal bybly, dat die
wonderwerke van lewe en liefde elke dag nuut sal wees en dat die uitvoering van
my kuns en diens altyd met liefde en vreugde vervul sal wees.

Nou beroep ek my op diegene hier teenwoordig, as getuies van hierdie nederige
toewyding van my lewe en beroep aan die Here Jesus Christus, om my hieraan te
herinner so dikwels as wat nodig mag wees.

